
Annotatsiya. Semenoviana plotnikovi (Uvarov, 1914) Markaziy Osiyo faunasiga xos Tettigoniidae vakili boʻ lib, Markaziy 

Oʻ zbekistondagi tarqalishi va biotop aloqalari maxsus tur darajasida yetarlicha umumlashtirilmagan. Tadqiqotning maqsadi 

muallifning Markaziy Oʻ zbekistonda olib borgan dala izlanishlarini Buxoro–Qorovulbozor, Navoiy–Qiziltepa, Samarqand–Urgut 

hamda Jizzax–Zomin va Nurota hududlaridagi qaydlar asosida tizimlashtirish, turning hududiy uchrashi hamda ekologik 

diapazonini baholashdan iborat. Barcha asosiy hisoblarda 50 × 2 m transekt, 60 daqiqalik faol kuzatuv va 100 sweep-net zarbasidan 

iborat standart protokol qoʻ llangan. Markaziy Oʻ zbekistonning beshta nuqtasida jami 76 individ qayd etilgan: Nurotada 24, 

Urgutda 22, Zominda 20, Qorovulbozor va Qiziltepada 5 tadan. Ulardan 45 tasi urgʻ ochi va 31 tasi erkak. Fargʻ ona vodiysi va 

Namangan boʻ yicha jami 45 individga oid ma’lumotlar hamda Arslonbobdagi bitta fotoqayd asosiy tanlanmaga qoʻ shilmay, 

hududiy taqqoslash uchun ishlatildi. Bir xil protokol asosiy nuqtalardagi qayd sonlarini tavsifiy qiyoslash imkonini berdi, biroq har 

bir nuqta bir sana bilan ifodalanganligi sababli farqlar populyatsiya zichligining barqaror statistik ko ʻ rsatkichi sifatida talqin 

qilinmadi. Natijalar turning Markaziy Oʻ zbekistonda arid tekislik, voha, togʻ oldi va togʻ  biotoplarini qamrab olishini koʻ rsatdi. 

Kalit soʻ zlar: Semenoviana plotnikovi; Tettigoniidae; Orthoptera; Markaziy Oʻ zbekiston; tarqalish; biotop; togʻ oldi 

hududlari; faunistika. 

 

РАСПРОСТРАНЕНИЕ И ЭКОЛОГИЯ SEMENOVIANA PLOTNIKOVI (UVAROV, 1914) В ЦЕНТРАЛЬНОМ 

УЗБЕКИСТАНЕ 

Аннотация. Semenoviana plotnikovi (Uvarov, 1914) — представитель семейства Tettigoniidae, характерный для 

фауны Центральной Азии; его распространение и биотопические связи в Центральном Узбекистане ранее не были 

обобщены на видовом уровне. Цель исследования — систематизировать авторские полевые данные из Караулбазара 

(Бухарская область), Кызылтепы (Навоийская область), Ургута (Самаркандская область), Заамина и Нуратинского 

государственного заповедника (Джизакская область), а также оценить региональную встречаемость и экологический 

диапазон вида. На основных учетных пунктах применяли стандартный протокол: трансекта 50 × 2 м, 60 минут 

активного наблюдения и 100 взмахов энтомологическим сачком. В пяти пунктах Центрального Узбекистана 

зарегистрировано 76 особей: в Нурате — 24, Ургуте — 22, Заамине — 20, Караулбазаре и Кызылтепе — по 5. Среди них 

отмечено 45 самок и 31 самец. Данные о 45 особях из Ферганской долины и Наманганской области, а также одна 

фоторегистрация из Арсланбоба использованы только для регионального сравнения. Результаты показывают, что вид 

встречается в аридно-равнинных, оазисных, предгорных и горных биотопах, однако единичные учеты не позволяют 

трактовать различия как устойчивые показатели плотности популяции. 

Ключевые слова: Semenoviana plotnikovi; Tettigoniidae; Orthoptera; Центральный Узбекистан; распространение; 

биотоп; предгорные территории; фаунистика. 

 

DISTRIBUTION AND ECOLOGY OF SEMENOVIANA PLOTNIKOVI (UVAROV, 1914) IN CENTRAL 

UZBEKISTAN 

Abstract. Semenoviana plotnikovi (Uvarov, 1914) is a member of Tettigoniidae characteristic of the Central Asian fauna, but 

its distribution and biotope associations in Central Uzbekistan have not previously been synthesized at the species level. This study 

aimed to systematize the author’s field records from Qorovulbozor (Bukhara Region), Qiziltepa (Navoiy Region), Urgut (Samarkand 

Region), and Zomin and the Nurota State Nature Reserve (Jizzakh Region), and to assess the species’ regional occurrence and 

ecological range. A standardized protocol consisting of a 50 × 2 m transect, 60 minutes of active observation, and 100 sweep-net 

strokes was applied at the principal survey sites. In total, 76 individuals were recorded at five sites in Central Uzbekistan: 24 in 

Nurota, 22 in Urgut, 20 in Zomin, and five each in Qorovulbozor and Qiziltepa. The sample comprised 45 females and 31 males. 

Records of 45 individuals from the Fergana Valley and Namangan Region, together with one photographic record from Arslanbob, 

were used only for regional comparison. The findings indicate occurrence across arid plains, oases, foothills, and mountain biotopes; 

however, single-visit counts should not be interpreted as stable estimates of population density. 

Key words: Semenoviana plotnikovi; Tettigoniidae; Orthoptera; Central Uzbekistan; distribution; biotope; foothills; 

faunistics. 

 

KIRISH 

Toʻ gʻ riqanotlilar (Orthoptera) quruqlik ekotizimlarida oʻ simlik qoplami, mikroiqlim va landshaft tuzilishiga 

sezgir boʻ lgan muhim faunistik komponentdir. Ensifera tarkibidagi Tettigoniidae vakillarining hududiy qaydlarini aniq 

koordinata, sana va tekshiriladigan dalil bilan hujjatlashtirish mintaqaviy faunani yangilash, areal chegaralarini 

aniqlashtirish va monitoring nuqtalarini belgilash uchun zarur [1, 10–15]. 

Mazkur boʻ shliq uch ilmiy savolni yuzaga keltiradi: (1) standart hisoblar turning Markaziy Oʻ zbekistondagi 

tarqalishini qanday tavsiflaydi; (2) qayd sonlari arid tekislik, voha, togʻ oldi va togʻ  biotoplari boʻ yicha qanday 

farqlanadi; (3) Fargʻ ona vodiysi, Namangan va Arslonbob qaydlari asosiy natijalar bilan qanday qiyoslanadi? 

Tadqiqotning maqsadi — muallifning Qorovulbozor, Qiziltepa, Urgut, Zomin va Nurota boʻ yicha dala natijalarini tur 

darajasida yaxlit tahlil qilish, nomenklaturaviy maqomni aniqlashtirish va qolgan hududiy qaydlardan faqat qiyosiy 

kontekst sifatida foydalanish. 

ADABIYOTLAR TAHLILI 

Semenoviana plotnikovi dastlab B.P. Uvarov tomonidan 1914-yilda Platycleis plotnikovi nomi bilan tavsiflangan [2]. 

Orthoptera Species File bazasida amalda qabul qilingan kombinatsiya Semenoviana plotnikovi (Uvarov, 1914) shaklida 

beriladi; urgʻ ochi golotip Toshkentdan boʻ lib, Rossiya Fanlar akademiyasi Zoologiya institutida saqlanadi [1]. Zeuner 

1941-yilda Semenoviana guruhining taksonomik holatini qayta koʻ rib chiqqan [3, 4]. Shu sababli ayrim ikkilamchi 

manbalardagi “Uvarov, 1941” yozuvi turning mualliflik sanasi emas, avlodning taksonomik qayta talqin qilingan davriga 

bogʻ liq xatodir. 

Tur Oʻ zbekiston va Janubiy Qozogʻ istondan ma’lum; tarixiy xoʻ jalik-entomologik ma’lumotlarda uning Qoratov 

yonbagʻ irlaridagi tau-sagʻ izning generativ qismlariga zarar yetkazgani qayd etilgan [5, 6]. Muallifning Markaziy 

Oʻ zbekistonda olib borgan tadqiqotlari S. plotnikovining Buxoro, Navoiy, Samarqand va Jizzax hududlarida uchrashini 

hujjatlashtirgan [9, 10]. Fargʻ ona vodiysi va Namangan boʻ yicha ma’lumotlar turning sharqiy hududlardagi tarqalishini 

qiyoslash imkonini beradi [8, 11, 16]. Biroq mazkur natijalar ilgari aynan S. plotnikovining hududiy tarqalishi, qayd soni 

va biotop doirasiga bagʻ ishlangan yagona tahlilda umumlashtirilmagan. 

Mavjud adabiyotlarni qiyoslash turning oʻ rganilishida uch yoʻ nalish ustunligini koʻ rsatadi. Birinchi yoʻ nalish 

nomenklatura va supragenerik tasnifga bagʻ ishlangan boʻ lib, unda turning 1914-yildagi dastlabki tavsifi, keyingi 

kombinatsiyalari va Platycleidini tizimidagi oʻ rni aniqlashtirilgan [1–4]. Ikkinchi yoʻ nalish Janubiy Qozogʻ iston va 

Markaziy Osiyodagi xoʻ jalik-entomologik kuzatuvlarga tayangan; bu manbalarda turning ayrim oʻ simliklar bilan trofik 

aloqasi hamda arid landshaftlarda uchrashi qayd etilgan [5, 6]. Uchinchi yoʻ nalish Oʻ zbekiston Orthoptera faunasining 

hududiy tarkibi va ekologik guruhlanishini yoritadi [7–16]. Biroq ushbu ishlarning aksariyati koʻ p turli faunistik 

majmualarga bagʻ ishlanganligi sababli S. plotnikovining alohida tur sifatidagi hududiy son koʻ rsatkichlari, jinsiy tarkibi 

va biotoplar boʻ yicha qaydlari yagona standartda taqqoslanmagan. 

Shu jihatdan mazkur tadqiqot avvalgi manbalarni takrorlamaydi, balki mualliflik dala qaydlarini bir tur kesimida 

qayta tizimlashtiradi. Tarixiy va zamonaviy manbalar turning areali uchun umumiy biogeografik fonni beradi, 

standartlashtirilgan mualliflik hisoblari esa Markaziy Oʻ zbekiston nuqtalarini bir xil kuzatuv birligi asosida tavsiflash 

imkonini yaratadi. Fargʻ ona vodiysi, Namangan va Arslonbob ma’lumotlari asosiy tanlanmaga aralashtirilmay, tashqi 

qiyosiy qatlam sifatida ishlatilgani tahlilning hududiy chegaralarini aniq saqlaydi. Bunday ajratish tur tarqalishining 

geografik koʻ lamini koʻ rsatish bilan birga, turli metod va sanalarda olingan qaydlarni statistik jihatdan tenglashtirib 

yuborish xavfini kamaytiradi. 

TADQIQOT METODOLOGIYASI 

Tadqiqot dizayni, mualliflik materiallari va manbalarni tanlash 

Tadqiqotning birlamchi ilmiy asosini muallifning Markaziy Oʻ zbekiston ortopterofaunasi boʻ yicha dala va 

kolleksiya izlanishlari tashkil etdi [9, 10]. Asosiy hududiy blok Buxoro viloyatining Qorovulbozor tumani, Navoiy 

viloyatining Qiziltepa tumani, Jizzax viloyatining Forish tumanidagi Nurota davlat qoʻ riqxonasi [18], Samarqand 

viloyatining Urgut tumani, Jizzax viloyatining Zomin milliy tabiat bogʻ idagi nuqtalarni qamrab oldi. Fargʻ ona 

viloyatining Yozyovon, Andijon viloyatining Xoʻ jaobod va Namangan viloyatining Pop tumanlaridagi qaydlar hududiy 

qiyoslash guruhiga ajratildi [8, 11, 16]. Arslonbob fotoqaydi esa alohida transchegaraviy qiyosiy ma’lumot sifatida 

qaraldi. 

Oʻ zbekistondagi har bir dala hisobida 50 × 2 m transekt, 60 daqiqalik faol kuzatuv va 100 sweep-net zarbasidan 

iborat bir xil protokol qoʻ llangan [7, 17]. Har bir qayd uchun hudud, sana, koordinata, balandlik, jami individlar soni, 

jins yoki rivojlanish bosqichi, dalil turi va manba ajratildi. Qiziltepadagi barcha 5 imago jins boʻ yicha aniqlangan: 3♀ va 

2♂. Koordinatalar jadvalda standart daraja–daqiqa–soniya (DMS) shaklida berildi; manbada balandligi koʻ rsatilmagan 

nuqtalar uchun qiymat taxminan tiklanmadi. 

Qoʻ shimcha qiyosiy fotoqayd: Arslonbob 

Oʻ zbekiston materiallarining togʻ  sharoitidagi qaydlar bilan qiyoslanishi uchun 2026-yil 31-iyul kuni Qirgʻ iziston 

Respublikasi, Jalolobod viloyati, Bozorqoʻ rgʻ on tumani, Arslonbob atrofidagi Qorot tomonida olingan fotoqayd ham 

tahlilga kiritildi. Bitta individ soat 11:50 da 41.343125° N, 72.873408° E koordinatada, 1883 m balandlikda va 28 °C 

haroratda kuzatilgan. Bu qayd asosiy dala tanlanmasining qismi emas, balki turning baland togʻ -oʻ rmon cheti sharoitida 

uchrashini koʻ rsatuvchi qoʻ shimcha taqqoslovchi ma’lumotdir. 

Fotoqayd togʻ  yonbagʻ ridagi daraxt-buta va zich oʻ t qoplami mavjud oʻ rmon cheti mikrobiotopida olingan. 

Individ qoʻ lda ushlab suratga olingani sababli fon oʻ simliklari oziqa oʻ simligi sifatida talqin qilinmadi; boshqa davlat 

hududida kuzatilgani uchun kolleksiya namunasi olinmadi. Fotosurat Andijon davlat universiteti tadqiqotchisi Turdiyev 

Zafarbek Salohiddin oʻ gʻ li tomonidan olingan va undan ilmiy foydalanishga ruxsat berilgan. Identifikatsiya Nukus 

davlat universiteti professori M.J. Medetov tomonidan foto asosida tasdiqlangan. 

Identifikatsiya va tahlil chegaralari 

Nomenklatura Orthoptera Species File boʻ yicha tekshirildi [1]. Arslonbob materiali kolleksiya va voucher katalog 

raqamiga ega boʻ lmagani uchun u specimen record emas, ekspert tomonidan tasdiqlangan photographic occurrence 

sifatida qaraldi. Fotoqaydning daliliy maqomi, namuna olinmagani va meteorologik oʻ zgaruvchilarning toʻ liq 

oʻ lchanmagani natijalar hamda muhokamada ochiq cheklov sifatida koʻ rsatildi. 

Oʻ zbekistondagi qaydlar bir xil hisob protokolida olingani sababli har bir nuqtada qayd etilgan individlar soni 

tavsifiy ravishda qiyoslandi. Markaziy Oʻ zbekistonning beshta nuqtasi asosiy guruh, Yozyovon, Xoʻ jaobod va Pop esa 

qiyosiy guruh sifatida tahlil qilindi. Jami, jins va rivojlanish bosqichi boʻ yicha arifmetik yigʻ indilar tekshirildi. Biroq har 

bir nuqta faqat bitta sana va bitta hisob bilan ifodalanganligi sababli dispersiya, ishonch oraligʻ i va statistik ahamiyatlilik 

hisoblanmadi; qayd sonlari populyatsiya zichligining koʻ p yillik barqaror bahosi sifatida talqin qilinmadi. 

Tahlil birligi sifatida har bir hududdagi bitta standart hisob qabul qilindi. Foiz ulushlari asosiy Markaziy 

Oʻ zbekiston guruhidagi 76 individga nisbatan hisoblandi; qiyosiy guruhdagi 45 individ va Arslonbob fotoqaydi bu 

maxrajga kiritilmadi. Togʻ oldi–togʻ  guruhi Urgut, Zomin va Nurota, arid-tekislik guruhi esa Qorovulbozor va Qiziltepa 

qaydlaridan shakllantirildi. Hisoblar soni har bir hudud uchun bittadan boʻ lgani sababli oʻ rtacha qiymatlar faqat 

tavsifiy koʻ rsatkich sifatida berildi. Jinslar yigʻ indisi alohida tekshirildi: asosiy guruhda 45 urgʻ ochi + 31 erkak = 76 

imago; qiyosiy guruhda 23 urgʻ ochi + 14 erkak + 8 nimfa = 45 individ. Bu nazorat jadval, diagramma va matndagi 

sonlarning oʻ zaro mosligini ta’minladi. 

NATIJALAR VA ULARNING TAHLILI 

Taksonomik holat 

Qabul qilingan nom — Semenoviana plotnikovi (Uvarov, 1914); bazionimi — Platycleis plotnikovi Uvarov, 1914 [1, 2]. 

Tur Tettigoniidae oilasi Tettigoniinae kenja oilasiga mansub. Shuning uchun maqola sarlavhasi, jadval va rasm izohlarida 

“Uvarov, 1914” shakli izchil qoʻ llandi. 

Markaziy Oʻ zbekistondagi asosiy qaydlar 

Markaziy Oʻ zbekistonning beshta asosiy nuqtasida jami 76 individ qayd etildi (1-jadval; 1-rasm). Eng koʻ p qayd 

Nurota davlat qoʻ riqxonasida — 24 individ (31,6%), keyin Urgutda — 22 (28,9%) va Zomin milliy tabiat bogʻ ida — 20 

individ (26,3%) kuzatildi. Qorovulbozor va Qiziltepada 5 tadan individ (har biri 6,6%) qayd etildi. Asosiy guruhda 45 

urgʻ ochi (59,2%) va 31 erkak (40,8%) mavjud. Fargʻ ona vodiysi va Namangan qiyosiy guruhida jami 45 individ qayd 

etilgan: Yozyovonda 15, Xoʻ jaobodda 13 va Popda 17 individ. Arslonbobdagi bitta imago Oʻ zbekiston dala hisoblari 

yigʻ indisiga qoʻ shilmadi. 

1-jadval. Semenoviana plotnikovi (Uvarov, 1914)ning Markaziy Oʻ zbekistondagi asosiy qaydlari va hududiy 

qiyoslash uchun keltirilgan qoʻ shimcha ma’lumotlar. Oʻ zbekistondagi dala qaydlari 50 × 2 m transekt, 60 daqiqalik 

kuzatuv va 100 sweep-net zarbasi asosida olingan. 

Hudud Sana 
Koordinata / 

balandlik 
Qayd Jins/bosqich 

Dalil va 

protokol 

Ma’lumot 

manbasi 

Hudud Sana 
Koordinata / 

balandlik 
Qayd Jins/bosqich 

Dalil va 

protokol 

Ma’lumot 

manbasi 

Buxoro viloyati, 

Qorovulbozor tumani 

07.06. 

2018 

39°34′01.89″ N; 

64°43′31.38″ E; 191 m 
5 3♀, 2♂ 

50 × 2 m; 

60 daqiqa; 

100 zarba 

[9] 

Navoiy viloyati, 

Qiziltepa tumani 

08.06. 

2018 

41°24′59.94″ N; 

64°29′57.30″ E 
5 3♀, 2♂ 

50 × 2 m; 

60 daqiqa; 

100 zarba 

[9] 

Jizzax viloyati, Forish 

tumani, Nurota davlat 

qoʻ riqxonasi 

08.06. 

2018 

40°25′30.42″ N; 

66°00′45.55″ E; 870 m 
24 15♀, 9♂ 

50 × 2 m; 

60 daqiqa; 

100 zarba 

[9] 

Samarqand viloyati, 

Urgut tumani 

10.06. 

2018 

39°22′17.04″ N; 

66°59′53.09″ E; 1062 m 
22 12♀, 10♂ 

50 × 2 m; 

60 daqiqa; 

100 zarba 

[9] 

Jizzax viloyati, Zomin 

milliy tabiat bogʻ i 

24.08. 

2019 

393538.51″N;  

681903.39″ E 
20 12♀, 8♂ 

50 × 2 m; 

60 daqiqa; 

100 zarba 

[9, 10] 

Yozyovon, Fargʻ ona 

viloyati 

07.06. 

2018 

40°47′04.58″ N; 

71°21′10.49″ E; 336 m 
15 

3♀, 4♂, 8 

nimfa 

50 × 2 m; 

60 daqiqa; 

100 zarba 

[8] 

Andijon viloyati, 

Xoʻ jaobod tumani 

08.07. 

2018 

40°32′19.20″ N; 

72°37′01.56″ E 
13 8♀, 5♂ 

50 × 2 m; 

60 daqiqa; 

100 zarba 

[8] 

Namangan viloyati, Pop 

tumani 

27.05. 

2022 

41°01′48.65″ N; 

70°36′52.76″ E 
17 12♀, 5♂ 

50 × 2 m; 

60 daqiqa; 

100 zarba 

[16] 

Arslonbob–Qorot, 

Qirgʻ iziston 

31.07. 

2026 

41.343125° N; 

72.873408° E; 1883 m 
1 

Imago; jins 

ehtiyotkor 

talqin qilinadi 

Qoʻ shimc

ha qiyosiy 

fotoqayd; 

specimen 

olinmagan 

Ushbu 

tadqiqot 

 

 
1-rasm. Semenoviana plotnikovi (Uvarov, 1914) qaydlarining hududlar boʻ yicha taqsimlanishi. Yashil ustunlar 

Markaziy Oʻ zbekistonning asosiy tadqiqot nuqtalarini, kulrang ustunlar hududiy qiyosiy guruhni koʻ rsatadi. 

Diagrammada Nurota (24), Urgut (22) va Zomin (20) nuqtalaridagi qaydlar Qorovulbozor va Qiziltepadagi 

koʻ rsatkichlardan (5 tadan) ancha yuqori ekani yaqqol koʻ rinadi. Bu natija turning mazkur hisoblar doirasida togʻ oldi–

togʻ  hududlarida koʻ proq qayd etilganini tasviriy jihatdan tasdiqlaydi; qiyosiy guruhdagi Pop (17), Yozyovon (15) va 

Xoʻ jaobod (13) koʻ rsatkichlari oraliq oʻ rin egallaydi. 

Arslonbob qaydining taqqoslashdagi oʻ rni 

Arslonbobda foto orqali qayd etilgan bitta imago (2-rasm) Oʻ zbekistondagi 121 individlik dala hisoblari 

yigʻ indisiga qoʻ shilmadi. Uning ilmiy vazifasi Urgut, Zomin, Nurota va Pop kabi togʻ oldi-togʻ  qaydlari bilan ekologik 

qiyoslash doirasini kengaytirishdan iborat. Koordinata, sana-vaqt, balandlik, asl foto va ekspert tasdigʻ i qaydni 

tekshiriladigan qiladi, biroq voucher yoʻ qligi sababli u morfometrik yoki genetik xulosalar uchun asos boʻ la olmaydi. 

 
2-rasm. Arslonbob–Qorot hududida fotoqayd qilingan Semenoviana plotnikovi (Uvarov, 1914). 41.343125° N, 

72.873408° E; 1883 m; 31.07.2026, 11:50. Foto: Turdiyev Zafarbek Salohiddin oʻ gʻ li, Andijon davlat universiteti; ruxsat 

bilan foydalanildi. 

Markaziy Oʻ zbekiston qaydlarining mavsumiy va ekologik diapazoni 

Markaziy Oʻ zbekistonning asosiy qaydlari 7-iyundan 24-avgustgacha boʻ lgan davrni qamrab oldi. Qorovulbozor, 

Qiziltepa, Urgut va Nurota qaydlari iyun oyiga, Zomin qaydi esa avgust oxiriga toʻ gʻ ri keladi. Urgut, Zomin va 

Nurotadan iborat togʻ oldi–togʻ  guruhida jami 66 individ, ya’ni asosiy tanlanmaning 86,8% i qayd etildi; bir nuqtaga 

oʻ rtacha 22 individ toʻ gʻ ri keldi. Qorovulbozor va Qiziltepadan iborat arid-tekislik guruhida jami 10 individ (13,2%), bir 

nuqtaga oʻ rtacha 5 individ qayd etildi. Demak, mazkur bir martalik standart hisoblar doirasida togʻ oldi–togʻ  

nuqtalaridagi oʻ rtacha qayd soni arid-tekislik nuqtalariga nisbatan 4,4 marta yuqori boʻ lgan. Biroq bu farq takroriy 

hisoblar bilan tasdiqlanmagani sababli biotopning sababiy ta’siri yoki doimiy populyatsiya zichligi farqi deb talqin 

qilinmaydi. Yozyovon, Xoʻ jaobod va Pop qaydlari sharqiy Oʻ zbekiston bilan hududiy qiyoslash uchun keltirildi; 

Arslonbobdagi 1883 m fotoqayd esa qoʻ shimcha transchegaraviy togʻ  kuzatuvidir. 

Markaziy Oʻ zbekistonning beshta hisobida 76 imago qayd etilgan: 45 urgʻ ochi (59,2%) va 31 erkak (40,8%). 

Qiyosiy Oʻ zbekiston guruhida 45 individ mavjud boʻ lib, ulardan 23 tasi urgʻ ochi, 14 tasi erkak va 8 tasi nimfa. Barcha 

sakkizta Oʻ zbekiston nuqtasi boʻ yicha jami 121 individ qayd etilgan: 68 urgʻ ochi, 45 erkak va 8 nimfa. Turli sana va 

yillardagi bir martalik hisoblar sababli jinsiy tarkib haqiqiy populyatsion nisbat sifatida talqin qilinmadi. 

Natijalarni muhokama qilish 

Mualliflik natijalarining biogeografik ahamiyati 

S. plotnikovining Oʻ zbekiston va Janubiy Qozogʻ istonda ma’lum boʻ lishi taksonomik va xoʻ jalik-entomologik 

manbalarda koʻ rsatilgan [1, 5, 6]. Mazkur ishning markaziy natijasi turning Markaziy Oʻ zbekistondagi beshta standart 

hisob nuqtasini yagona tur darajasidagi tahlilda birlashtirishidir. Nurota, Urgut va Zominda 20–24 individ, 

Qorovulbozor va Qiziltepada esa 5 tadan individ qayd etilishi hududiy uchrash darajasining bir xil emasligini koʻ rsatdi. 

Shu bilan birga, nuqtalar turli sana va yillarda bir martadan tekshirilganligi sababli kuzatilgan farqni faqat landshaft 

omili bilan izohlash mumkin emas. Ishning asosiy yangiligi muallifning Markaziy Oʻ zbekiston boʻ yicha standart 

protokolda olingan ma’lumotlarini bitta tur kesimida qayta tahlil qilish va ularni sharqiy hamda transchegaraviy qaydlar 

bilan aniq ajratilgan holda qiyoslashdadir. 

Arslonbob fotoqaydi ushbu Oʻ zbekiston markazli xulosaga qoʻ shimcha hududiy kontekst beradi: u turning 

Fargʻ ona tizimiga tutash togʻ -oʻ rmon cheti sharoitida ham uchrash ehtimolini koʻ rsatadi. Biroq u yagona individga 

asoslangan, voucher bilan mustahkamlanmagan va standart Oʻ zbekiston dala protokolining davomi emas. Shu sababli 

bu qayd Qirgʻ iziston uchun birinchi mamlakat qaydi yoki maqolaning mustaqil bosh yangiligi sifatida emas, balki asosiy 

natijalarni ehtiyotkor qiyoslashga xizmat qiluvchi ekspert-tasdiqlangan fotoqayd sifatida baholandi. 

Ekologik talqin 

Turga nisbatan oʻ simlikxoʻ r xortobiont talqini Markaziy Osiyo Orthoptera ekologik tasniflari bilan mos keladi 

[12–15]. Tarixiy Qoratov ma’lumotlarida tau-sagʻ izning toʻ pgul, gʻ uncha va urugʻ  qutichalaridan oziqlanish qayd 

etilgan [6]. Ammo bunday trofik bogʻ lanishni Oʻ zbekiston yoki Arslonbobdagi barcha populyatsiyalarga koʻ chirish 

mumkin emas. Arslonbob individi qoʻ lda fotoqayd qilingan; uning fonidagi oʻ simliklar oziqa oʻ simligi ekanini 

isbotlamaydi. 

Standart hisoblarda turning voha va arid tekisliklardan 1062 m balandlikdagi Urgut hamda togʻ -togʻ oldi 

hududlarigacha qayd etilishi ekologik diapazonining kengligini koʻ rsatadi. Nurota nuqtasi 870 m, Qorovulbozor esa 191 

m balandlikda joylashgan; Arslonbobdagi 1883 m fotoqayd faqat qoʻ shimcha qiyosiy kontekst beradi. Oʻ simlik qoplami, 

namlik, ekspozitsiya va tuproq harorati barcha nuqtalarda bir xil miqdoriy oʻ lchanmagani sababli balandlik yoki 

landshaft qayd sonidagi farqning bevosita sababi deb xulosa qilinmadi. 

Kuzatilgan 4,4 martalik tavsifiy farqni ehtiyotkor talqin qilish zarur. Bir tomondan, togʻ oldi va togʻ  nuqtalarida 

murakkab oʻ simlik qoplami, mikrorelyef hamda namlik mozaikasi xortobiont Tettigoniidae vakillari uchun koʻ proq 

mikrobiotop yaratishi mumkin [12–15]. Ikkinchi tomondan, hisob sanalari, fenologik bosqich va yillar bir xil emasligi 

kuzatilgan sonlarga ta’sir qilishi ehtimol. Shu bois natija turning togʻ oldi–togʻ  hududlarida koʻ proq qayd etilganini 

koʻ rsatadi, ammo ushbu farqni yashash muhitini tanlash yoki doimiy zichlikning qat’iy isboti sifatida qabul qilish 

mumkin emas. Tadqiqotning kuchli tomoni — protokol va hisob birliklarining ochiq berilgani; asosiy cheklovi esa 

hududlar boʻ yicha takroriy hisoblarning yoʻ qligidir. 

Tadqiqot cheklovlari va tekshiriladigan keyingi qadamlar 

Tadqiqotning uch asosiy cheklovi mavjud. Birinchidan, hisob protokoli bir xil boʻ lsa-da, har bir nuqta bitta sana va 

ayrim hollarda turli yil bilan ifodalangan; shu sababli mavsumlararo va yillararo oʻ zgaruvchanlik baholanmadi. 

Ikkinchidan, ayrim nuqtalarda balandlik yoki mikrobiotopning miqdoriy tavsifi yetishmaydi. Uchinchidan, Arslonbob 

ma’lumoti voucher emas, faqat photographic occurrence boʻ lib, Oʻ zbekistonning standart dala hisoblaridan alohida 

qiyosiy dalil sifatida qaralishi kerak. Salbiy kuzatuv nuqtalari hujjatlashtirilmagani uchun occupancy yoki ekologik niche 

modeli qurilmadi. 

Keyingi monitoringda may–sentabr oylarida kamida oyiga ikki marta 50 × 2 m transekt, 60 daqiqalik faol kuzatuv 

va 100 sweep-net zarbasi qoʻ llanishi tavsiya etiladi. Har bir qaydda GPS, balandlik, vaqt, havo va tuproq harorati, nisbiy 

namlik, oʻ simlik qoplami, asosiy oʻ simlik turlari, jins, bosqich, jami kuzatuv va voucherlar soni alohida qayd qilinishi 

kerak. Qirgʻ iziston hududidagi keyingi ishlar mahalliy ruxsatlar asosida voucher olish va kataloglashtirishni koʻ zda 

tutishi lozim. 

XULOSALAR 

Semenoviana plotnikovining toʻ gʻ ri nomenklaturaviy nomi Semenoviana plotnikovi (Uvarov, 1914) boʻ lib, “Uvarov, 

1941” varianti turning dastlabki tavsif sanasini notoʻ gʻ ri ifodalaydi. Standart protokol asosidagi beshta Markaziy 

Oʻ zbekiston hisobida jami 76 individ qayd etildi. Shundan 66 tasi (86,8%) Urgut, Zomin va Nurota togʻ oldi–togʻ  

nuqtalariga, 10 tasi (13,2%) Qorovulbozor va Qiziltepa arid-tekislik nuqtalariga toʻ gʻ ri keldi. Bir nuqtaga oʻ rtacha qayd 

soni togʻ oldi–togʻ  guruhida 22 ta, arid-tekislik guruhida 5 ta boʻ lib, kuzatilgan farq 4,4 martani tashkil etdi. Natijalar 

turning Markaziy Oʻ zbekistonda togʻ oldi hududlarida koʻ proq qayd etilganini koʻ rsatadi, ammo bir martalik hisoblar 

sababli bu tendensiya barqaror populyatsiya zichligi farqi deb baholanmadi. Fargʻ ona vodiysi va Namangandagi jami 45 

individ hududiy qiyoslash, Arslonbobdagi bitta fotoqayd esa qoʻ shimcha transchegaraviy ekologik kontekst sifatida 

talqin qilindi. Takroriy standart monitoring aniqlangan tendensiyani tekshirishi lozim. 

	Ali / Hazrat Ali nomida diniy-qahramonlik mazmuni ustun. “Aliday sher” qiyosi mardlik va jangovar qudratni, “Yo madad tilayman Hazrat Alidan” murojaati esa homiylik va muqaddas madad semasini faollashtiradi [6, B.136]. Demak, nomning qahramonlik yadr...
	Layli-Majnun qoʻshaloq nomi Sharq mumtoz adabiy xotirasini faollashtiradi. Barchinning “Layli-Majnun edi jahonga ustod, / Falakning qavlidan dod bilan bedod” misralarida pretsedent juftlik ishqning oʻzidan koʻra ayriliq, dard va falak zarbasi bilan b...
	Pretsedent semaning lingvopoetik faolligi ayniqsa nomni qurshagan grammatik va leksik vositalarda ochiladi. Yusuf tal’atli, Rustam sifatli parallel konstruksiyasida ikki pretsedent nom bir xil sintaktik qolipda keladi, biroq ularning semantik yoʻnali...
	“Jasading bor Rustamdan ham ziyoda” konstruksiyasida chiqish kelishigi, ham yuklamasi va ziyoda komponenti qiyosni gradatsion bahoga aylantiradi [6, B. 97]. Rustam bu yerda bahodirlikning tanilgan yuqori me’yori. Alpomishning undan ham “ziyoda” deb b...
	“Aliday sher” shaklida -day qiyos koʻrsatkichi Ali nomining diniy-qahramonlik semasini sher leksemasidagi jasorat va kuch konnotatsiyasi bilan birlashtiradi [6, B.136]. Bu yerda pretsedent qiyos va zoomorf poetik baho bir nuqtada tutashib, mardlik be...
	Kuntugʻmishlarga mengzadim konstruksiyasida esa koʻplik shakli va mengzamoq fe’li muhim. -lar nomni toʻliq turdosh otga aylantirmaydi, biroq individual Kuntugʻmish obrazini tipik epik qahramonlik mezoniga yaqinlashtiradi. Shu sabab qiyos bir personaj...
	Asosiy pretsedent konstruksiyalarda lisoniy shakl, faol sema va lingvopoetik vazifa oʻrtasidagi munosabat 1-jadvalda umumlashtirildi.
	MUHOKAMA
	Jadvaldan koʻrinadiki, pretsedentlikni faqat nomning tanilganligi bilan izohlash yetarli emas. Uning konkret poetik vazifasi nomni qurshagan til vositalari bilan belgilanadi. Rustamda yadro sema turli konstruksiyalarda saqlanib qolsa, Yusufda lisoniy...
	Bu natija H.Siuta va hammualliflarning pretsedent nom asosiy arxisemasini saqlagan holda yangi kontekstda qoʻshimcha konnotativ qirralar bilan faollashishi haqidagi qarashi bilan tutashadi [7]. “Alpomish” materialida esa kontekstning roli ayrim holla...
	Kappassova va hammualliflar “Alpamys” kabi folklor nomlarining keyingi media diskursida pretsedent nom maqomida ishlashini koʻrsatadilar [8]. Mazkur maqoladagi material esa jarayonning boshqa yoʻnalishini ochadi: “Alpomish”ning oʻziga undan oldin sha...

	MUHOKAMA (1)
	XULOSA (1)
	FOYDALANILGAN ADABIYOTLAR ROʻYXATI
	Pragmatik potensial va tarjima: nazariy yondashuvlar. Pragmatikaning shakllanishi til belgilarining ma’nosini ulardan foydalanuvchi subyekt va kommunikativ vaziyat bilan bogʻliq holda oʻrganish zarurati bilan chambarchas bogʻliq. C. Morris semiotikani...
	2. Work/Play oppozitsiyasi va muallif pragmatikasi
	3. ‘Sunday school” epizodida yumor va pragmatik nomuvofiqlik. ‘Sunday school’ epizodida Tom turli rangdagi chiptalarni yigʻib, mukofot olish imkoniyatiga ega boʻladi. Tashqi vaziyat Tomni diniy bilimga ega namunali oʻquvchi sifatida koʻrsatadi. Biroq ...
	ST:
	“Now, Thomas, tell me the names of the first two disciples that were appointed.”
	“David and Goliath!”
	TT:
	“- Томас, қорқпа, жуўап бер ҳүрметли сыйлы адамға. ...
	- Биринши еки апостолды...
	- Давид ҳәм Голиаф!”
	4. Tom va Polli xola munosabatida ishonch/ishonchsizlik pragmatikasi. Tom va Polli xola dialoglarining muhim pragmatik xususiyatlaridan biri – Tomning gaplariga nisbatan oldindan shakllangan ishonchsizlikdir. Bu munosabatda da’vo, ishonchsizlik va ogo...
	Devor oqlash ishini boshqa bolalarga bajartirib boʻlgach, Tom Polli xolaning oldiga kelib, vazifa bajarilganini aytadi.
	ST: (1)
	“Well, now, Tom, how much have you done?”
	“It’s all done, aunt.”
	“Tom, don’t lie to me—I can’t bear it.”
	“I ain’t, aunt; it is all done.”
	TT: (1)
	- Қалай, жумысыңды ислеп питкергениң-бе? Қаншасын питкердиң?
	- Барлығын, апа.
	- Том, өтирик айтпа - мен ондайды жақсы көрмеймен.
	- Өтирик айтып турғаным жоқ, апа, ҳәммеси ислеп болынды.
	Mazkur dialog E. Berdimuratov tarjimasida aynan devor oqlash epizodidan keyin keltiriladi. Shundan soʻng muallif Polli xola Tomning gaplariga ishonmasligi odatiy hol ekanligini izohlaydi: Tom aytgan gapning yigirma besh foizi rost chiqsa ham, u qanoat...
	Ushbu mikrokontekstda kommunikativ munosabat quyidagi pragmatik zanjir asosida rivojlanadi:
	Tom → da’vo
	↓
	Polli xola → ishonchsizlik + ogohlantirish
	↓ (1)
	Tom → mustahkamlangan da’vo
	Tomning “It’s all done, aunt” gapi yuzaki jihatdan oddiy assertiv nutq aktidir. Biroq Polli xola uning gapini faqat propositsional mazmun asosida baholamaydi. Uning interpretatsiyasiga Tomning avvalgi xatti-harakatlari va yolgʻon gapirishga moyilligi ...
	Bu holatni quyidagi formula orqali ifodalash mumkin:
	ifoda + oldingi kommunikativ tajriba → amaliy talqin.
	Demak, Polli xolaning “Tom, don’t lie to me” replikasi oddiy taqiq yoki nasihat emas. Unda bir vaqtning oʻzida ishonchsizlik, tanbeh va axloqiy baholash komponentlari mujassam. Qoraqalpoqcha tarjimada “Том, өтирик айтпа” shakli inglizcha ‘don’t lie to...
	Biroq keyingi komponentda muayyan pragmatik transformatsiya kuzatiladi:
	ST: “I can’t bear it.”
	TT: “мен ондайды жақсы көрмеймен.”
	Inglizcha ‘I can’t bear it’ birligi oddiy “yoqtirmaslik”dan kuchliroq emotsional ma’noni ifodalaydi. Unda “bunga chiday olmayman”, “buni koʻtara olmayman” kabi intensiv salbiy munosabat mavjud. Qoraqalpoqchadagi “мен ондайды жақсы көрмеймен” esa mazmu...
	Shu sababli bu oʻrinda ikki pragmatik komponentni farqlash zarur:
	SA (Speech Act): tanbeh va yolgʻon gapirmaslikka undash – saqlangan (P1);
	EE (Emotional-Evaluative Component): emotsional intensivlik – qisman pasaygan (P2). Tomning javobida esa ingliz tilidagi nostandart “I ain’t” shakli qoraqalpoqchada: “Өтирик айтып турғаным жоқ” tarzida mazmunan va kommunikativ jihatdan qayta yaratilga...
	Bundan tashqari, muallifning keyingi izohi mazkur ishonchsizlikni situativ emas, Tom va Polli xola munosabatlariga xos barqaror shaxslararo pragmatik model ekanligini koʻrsatadi. Polli xola devorning haqiqatan ham oqlanganini koʻrganidan keyingina Tom...
	Shunday qilib, mazkur misolda pragmatik potensialning komponentlari differensial tarzda saqlangan:
	CI – kommunikativ intensiya: P1;
	SA – da’vo / ogohlantirish: P1;
	EE – emotsional-baholovchi intensivlik: P2;
	IM – oldindan mavjud ishonchsizlik presuppozitsiyasi: P1;
	ST – Tom nutqidagi nostandart grammatik marker: P2/P4.
	Asosiy tarjima strategiyasi: funksional-pragmatik ekvivalentlik + qisman stilistik transformatsiya.
	Umumiy natija: P1/P2 – asosiy kommunikativ-pragmatik potensial saqlangan, biroq emotsional va ayrim stilistik komponentlar qisman transformatsiyalangan. Natijada: nutq + oldingi bilimlar → pragmatik talqin mexanizmi yuzaga keladi. Bu presuppozitsiya t...
	5. Qonli qasamyod: ritual va pragmatik kuch. Tom va Geklberri qabristondagi jinoyatga guvoh boʻlgach, voqeani hech kimga aytmaslik haqida qasamyod qilishadi. Oddiy ogʻzaki va’da bolalar uchun yetarli hisoblanmaydi; sir saqlash ritualistik shaklda must...
	ST: (2)
	“Now, Tom, let’s tie ourselves to each other with an oath, and then we can never tell.”
	“No, that wouldn’t do for this. That’s good enough for little rubbishy common things... but there orter be writing ‘bout a big thing like this. And blood.”
	TT: (2)
	“- Енди, Том, бизлер бир-биримизге айтпаслығымызға ант берейик – болмаса мүмкин емес.
	- Мейли, мен қайылман. Ең жақсысы усы. Қәне, онда қол қысып... ант етейик.
	- Жоқ, бул болмайды. Бул қандай-да бир әйтеўир ислер ушын... Ал бул мәселе болса, жүдә әҳмийетли... жазба түрде ант етиў керек.”
	6. Qabriston epizodida qoʻrquv va yashirin tahdid. Qabristondagi qotillikdan keyin Tom va Gekning kommunikativ xatti-harakatlarini Injun Joedan qoʻrquv boshqaradi. Ushbu epizodning pragmatik jihatdan muhim xususiyati shundaki, tahdid dastlab Injun Joe...
	Qotillik sodir boʻlganidan keyin Tom va Gek yashiringan joylariga yetib kelib, voqeaning qanday oqibatlarga olib kelishini muhokama qiladilar.
	ST: (3)
	“Hucky, do you believe the dead people like it for us to be here?”
	[...]
	“Huck, I’ll tell you one thing that’s mighty curious. Muff Potter don’t know it. How can he tell?”
	[...] (1)
	“Huck, if Injun Joe’s evidence don’t hang Potter, he’ll kill us some time or other, just as dead sure as we’re a laying here.”
	Ushbu kontekstda bolalarning asosiy xavotiri jinoyatning oʻzi bilan cheklanmaydi. Ular voqeani oshkor qilish Injun Joe tomonidan qasos olishga sabab boʻlishi mumkinligini anglaydilar. Bu xavf ularning keyingi kommunikativ xatti-harakatini – sukut saql...
	Qoraqalpoqcha tarjimada mazkur qoʻrquv quyidagicha ifodalangan:
	TT: (3)
	- Ал ким айтып барар екен? Бизлер-ме?
	- Не айтып отырсаң? Ойлап бола-ма. Ал қапелимде Индей Джоны дарға аспаса не қыламыз? Ол бизлерди ҳәзир болмағаныменен, кейин өлтиреди-ғой, онда қутыла алмаймыз.
	- Мен өзим-де солай ойлаған едим, Гек.
	Mazkur dialogda Gekning “кейин өлтиреди-ғой” mazmunidagi fikri Injun Joening bolalarga shu paytda bevosita tahdid qilmaganiga qaramay, ular vaziyatni oʻz hayotlari uchun real xavf sifatida interpretatsiya qilayotganini koʻrsatadi. Qoraqalpoqcha tarjim...
	Ushbu mikrokontekstning pragmatik tuzilishini quyidagicha ifodalash mumkin:
	witnessing the murder
	↓ (2)
	knowledge of Injun Joe’s violence
	↓ (3)
	inference of possible revenge
	↓ (4)
	fear
	↓ (5)
	decision to remain silent.
	Demak, bu epizodda pragmatik ma’no faqat eksplisit aytilgan gaplardan tashkil topmaydi. Tom va Gekning xatti-harakatlari ular mavjud kontekst asosida chiqargan xulosaga bogʻliq.
	Ayniqsa, “Ал ким айтып барар екен? Бизлер-ме?” savoli yuzaki jihatdan axborot soʻrashga oʻxshasa-da, pragmatik jihatdan haqiqiy interrogativ nutq akti emas. Tom aslida “biz bu haqda aytmasligimiz kerak” degan xavotirni ifodalamoqda. Gekning bunga: “Не...
	Shu tariqa savol-javob shaklidagi dialog ortida quyidagi implikatura yuzaga keladi:
	If we tell the truth → Injun Joe may escape punishment → he will take revenge → our lives will be in danger.
	Shuning uchun:
	telling the truth = danger;
	remaining silent = self-preservation.
	Bu holat Grays nazariyasi nuqtai nazaridan kontekstual implikatura bilan bogʻliq boʻlsa, relevans yondashuvi nuqtai nazaridan personajlarning mavjud kontekstual bilimlardan foydalanib yangi inferensial xulosaga kelishi sifatida talqin qilinishi mumkin.
	Mazkur pragmatik mexanizm keyingi epizodda yanada yaqqol namoyon boʻladi. Tom Gekdan ehtiyotsizlik bilan sirni aytib qoʻymasligini yana soʻraydi:
	TT: (4)
	Гек, сен абайсызда айтып қоймайсаң-ба?
	Shundan keyin muallif ikki bolaning qoʻrquv holatini tasvirlaydi: ular shaharga qaytishda qorongʻilikdagi har bir daraxtni ularni quvib kelayotgan dushman deb tasavvur qiladilar va qoʻrquvdan holdan toyadilar.
	Bu muallif tasviri dialogda shakllangan xavf inferensiyasining perlokutiv natijasini koʻrsatadi. Qoʻrquv faqat verbal-emotsional holat boʻlib qolmay, personajlarning atrof-muhitni idrok etish usulini ham oʻzgartiradi. Shu sababli mazkur mikrokontekstd...
	CI – kommunikativ intensiya: sirni oshkor qilmaslik va oʻzini himoya qilish;
	IM – implikativ-kontekstual ma’no: “agar gapirsak, Injun Joe bizdan qasos oladi”;
	EE – emotsional-baholovchi komponent: “kuchli qoʻrquv va xavotir”;
	SA – nutq akti: “savol shaklida ifodalangan ogohlantirish va sukut saqlashga undash”;
	AR – adresatga ta’sir: “suhbatdoshni sirni saqlashga ishontirish”.
	Ayniqsa, IM komponenti mazkur misolda markaziy oʻrin egallaydi. Chunki bolalarning qoʻrquvi Injun Joening ularga bevosita “sizlarni oʻldiraman” degan tahdididan emas, uning oldingi xatti-harakati va mavjud kommunikativ vaziyat asosida chiqarilgan infe...
	Qoraqalpoqcha tarjimada ham ushbu inferensial zanjir saqlangan: voqeani aytish ehtimoli, Injun Joening jazodan qutulishi va keyinchalik bolalarni oʻldirishi oʻrtasidagi sababiy aloqa aniq ifodalangan. Shuning uchun tarjima adresati ham personajlarning...

